Dişlərin çıxarılmasına əks-göstərişlər.
Dişlərin cəkilməsi cərahi stomatologiyanın ən çox yayılan ımıliyyatlarından biridir. Bu əməliyyat müalicənin son həddi sayılır. Əgər dişi terapevtik və ya cərrahi üsullarla xilas etmək mümkün deyilsə, əgər dişin çəkilməsinə ortopedik və ya ortodontik göstərişlər varsa, əgər diş mane olursa və ya retensiyalıdırsa, o zaman dişin cəkilməsi qaçılmaz olur.
 Sevindirici haldır ki, son zamanlar dişlərin sağlamlığına, eststik görünüşdə olan roluna yönəlmiş maraqın artması ilə əlagədar insanlar dislərini çəkdirmək üçün daha az müraciıt edirlər. Amma buna baxmayaraq dişlərin çəkilməsinə bir çox cöstərişlər vardır:
· Diş tacının bərpası mümkün olmadıqda,
· Kəskin periodontitlər zamanı iltihablı eksudatın çıxarılması mümkün olmadıqda,
· Xroniki periodontitlərdə kökətrafı rezorbsiya böyqk olduqda,
· Dişin müalicəsi üçün yerli şərait olmadıqda (ağız boşluğu lazım olan gədər açılmadıqda)
· Dişlərin 3-4-cü dərəcəli laxlaması zamanı,
· Uşaqlarda müalicəsi lazım olmayan süd dişləri,
· Əgər diş selikli qişanı zədələyirsə,
· Retensiyalı dişlər,
· Çənə sınıqları zamanı diş sınıqların fiksasiyasına mane olursa,
· Ortopedik məqsədlə (əgər protezləmədə hər hansı diş estetik və funksional problemlər yaradırsa),
· Ortodontik məqsədlə ( əgər diş sırasının və ya dişləmin bərpasında mane olan diş varsa),
· Odontogen gaymoritlərdə və s.
Bütün hallarda dişlərin çəkilməsi diagnozu təcrübəli stomatoloq tərəfindən qoyulmalıdır.
 Dişin çəkilməsi əməliyyatı ağız boşluğunun antiseptik məhlulla yaxalanması ilə başlanır. Sonra iynə burulacaq nahiyələrə yerli anestetik sürtülür. Xəstə iynə vurulan zaman heç bir diskomfort hiss etmir.Nəqli və ya infiltrasion anesteziya edilir, tam keyimə əldə edildikdən sonra həkim dişin dairəvi bağını dişdən ayırır və kəlbətinlə müəyyən istiqamətlərdə laxladaraq çəkir.Diş yuvası küretaj edilir, antiseptiklərlə yuyulur, yara ağızı barmaqla sıxılır, steril tamponla baglanır. Bəzən çoxköklü dişləri kəlbətinlə laxlatmaq mümkün olmur. Belə hallarda köklər cərrahi borla kəsilərək bir-birindən aralanır və ayrılıqda çıxarılır. Diş çəkildikdın sonra xəstəyə məsləhətlər verilir:
· Trundanı 20-30 dəqiqədən sonra atmaq,
· Ağır fiziki işlərlə məşğül olmamaq,
· İki saat yemək gəbul etməmək,
· Çox isti və soyuq şeylər gəbul etməmək,
· İki-üç sutka ərzində qidani yara yerindən mümkün gədər uzagda əzmək,
· Spirtli içkilər qəbul etməmək,
· Birinci sutkada agresiv qarqaralar etməmək,
· Dişləri yuyan zaman ehtiyatlı olmaq və yumşaq fırçadan iatifadə etmək,
· Diş yuvasına dillə və ya hər hansı predmetlə toxunmamaq,
· Ağrı olarsa, ağrıkəsicilərdən istifadə etmək,
· Qanaxma və ya başqa ağırlaçmalar olarsa, həkimə müraciət etmək və s. 
Ağırlıq dərəcəsindən asılı olmayaraq dişlərin çəkilməsi çərrahi əməliyyatdır və xəstənin statusu,keçirdiyi xəstəliklər,psixologi durumu, hazırda olan xəstəlikləri, gəbul etdiyi dərman preparatları və s.nəzərə alınmalıdı, müvafiq tədbirlər görülməlidir.

